قه‌شه‌ دنحا يوسف:
 شتێکی ئاساييه‌ ئه‌گه‌ر كورِێکی موسلمان حه‌ز له‌كچێکی مه‌سيحی بكات يان كورِێکی مه‌سيحی حه‌ز له‌كچێکی موسلمان بكات.

سازدانی ديمانه‌: كه‌ريمۆك

حه‌وت سالَ له‌به‌غدا له‌كۆلێژێکی عبر‌ی كه‌سه‌ر به‌فاتيكانه‌ خویندوويه‌تی، له‌و حه‌وت ساڵ‌دا سێ ساڵ فه‌لسه‌فه‌ و چوار ساڵێش زانستی لاهوتی خویندووه‌. دواتر به‌كالۆريۆسی پێ به‌خشراوه‌، ئه‌وه‌ سێ ساڵیشه‌ بووه‌ به‌قه‌شه‌‌ی مه‌سيحيه‌كانی هه‌رمۆته‌و كۆيه‌. (قه‌شه‌ دنحا يوسف) له‌سالی 1972 له‌گوند‌ی هه‌رمۆته‌ له‌دايكبووه‌، سه‌باره‌ت بوون به‌قشه‌و مه‌رجه‌كانی قه‌شه‌ لا‌ی مه‌سيحيه‌كان، گوتی: (ئه‌و كه‌سه‌‌ی ده‌يه‌وێت ببێته‌ قه‌شه‌ ده‌بێت پێش هه‌موو شتێك لاهوتی فه‌لسه‌فه‌ بزانێ، كه‌ئه‌وه‌ ئه‌ساسه‌، راسته‌ زمانی سريانی ئه‌ساسه‌ به‌لآم لاهوتی فه‌لسه‌فه‌كه‌‌ی ئه‌ساستره‌ چونكه‌ ده‌چێته‌وه‌ سه‌ر هه‌موو علمی دياناتی زانستی كۆمه‌لآيه‌تی،ئێستا زۆر جياواز‌ی هه‌يه‌ له‌گه‌ڵ جاران، چونكه‌ جاران (شماس) له‌كه‌نيسه‌وه‌ ورده‌ ورده‌ ده‌يخوێند دواتر ده‌يانكرد به‌قشه‌، به‌لآم ئه‌و عيلمه‌‌ی پێ نه‌بوو، زياتر كۆلكه‌ قه‌شه‌ بوو، به‌لآم ئێستا وانه‌مايه‌ ده‌بێ دراساتی لاهوتی فه‌لسه‌فه‌ ته‌واوكه‌‌ی ئه‌وجا ده‌بێ به‌قه‌شه‌.

سه‌باره‌ت به‌جموجۆڵی ئه‌و گه‌نجه‌ كوردانه‌‌ی بوون به‌مسيحی، دروستبوونی ( كلێسه‌‌ی كورد زمان)، مامه‌ قه‌شه‌ به‌م جۆره‌ بۆچوونی خۆ‌ی خسته‌رِوو: (له‌راستيدا ئێمه‌ دورين له‌وان، چونكه‌ ئێمه‌ كه‌نيسه‌يه‌كی كاسۆليكی سه‌ربه‌خۆين.  به‌لآم له‌به‌ر ئه‌وه‌‌ی ئه‌مرِۆ ئازاد‌ی ئايينه‌كان هه‌يه‌، ئه‌و كه‌نيسانه‌‌ی كه‌به‌ناو‌ی ته‌بشيره‌وه‌ دێن، كه‌كه‌نيسه‌‌ی به‌ناو ئينجيلييه‌. له‌راستيدا ئێمه‌ ئاگادار‌ی زۆر شتی ئه‌وان نين، به‌لآم ده‌زانين ئه‌وه‌ كه‌نيسه‌يه‌كه‌ی هاتووه ره‌نگه‌ ئامانجێکی تايبه‌تيان هه‌بێت، ره‌نگه‌ ئامانجێکی سياسيشی هه‌بێ. وابزانم له‌و باره‌وه‌ حكومه‌تی هه‌رێم ئاگاداره‌ ئه‌بێ ئاگاداربن. ئێمه‌ له‌گه‌ڵ وه‌زير‌ی ئه‌وقاف دانيشتين باسی ئه‌وه‌مان كرد، گۆتمان حه‌زده‌كه‌ين بزانين ئايا ئه‌وانه‌ كێن دێن كه‌نيسه‌ ده‌كه‌نه‌وه‌و ته‌بشير ده‌كه‌ن، چونكه‌ زۆر گه‌نج كه‌ئه‌مرِۆ  ناڵێم ده‌بنه‌ مه‌سيحی چونكه‌ ئێمه‌ش ده‌گرێته‌وه‌، به‌ڵکو ده‌ڵێم ده‌چنه‌ لا‌ی ئه‌وان ره‌نگه‌ مه‌سه‌له‌‌ی پاره‌‌ی تێدا بێ، ئێمه‌ش حه‌ز به‌و شتانه‌ ناكه‌ين نامانه‌وێت هيچ كێشه‌ هه‌بيت. بۆيه‌ گه‌ڵ وه‌زير‌ی ئه‌وقاف دانيشتين. بۆيه‌ حه‌زده‌كه‌ين ئه‌گه‌ر كێشه‌يه‌ك هه‌بيت مامۆستايانی وه‌زير‌ی ئه‌وقاف چاره‌سه‌ر‌ی بكه‌ن.
سه‌باره‌ت به‌كێشه‌ مه‌زهه‌بيه‌كانی نێوان مه‌سيحی (پرۆستانت و كاسۆليك)  مامه‌ قه‌شه‌ پێی گوتين: (له‌راستيدا ئه‌و كێشانه‌ ده‌گه‌رِينه‌وه‌ بۆ پێنجسه‌د ساڵ له‌مه‌وبه‌ر ، ئه‌و كاته‌‌ی (مارتن لوسه‌ر) كه‌يه‌كێك بوو له‌قه‌شه‌كانی كاسۆليك له‌ساڵی (1512) كه‌نيسه‌يه‌كی پرۆستانتی سه‌ربه‌خۆ‌ی كرده‌وه‌، پرۆستانت واته‌ به‌رهه‌ڵستكار، ناوبراو توانی چينی كرێكارو هه‌ژاران بۆخۆ‌ی راكێشێ دژ‌ی كه‌نيسه‌‌ی كاسۆليك. ئه‌وه‌بوو ساڵی (1521) كه‌نيسه‌‌ی كاسۆليك به‌فه‌رمانی قه‌ديسه‌‌ی پاپا حاشا له‌و كه‌سايه‌تيه‌ كرا. ئيتر له‌و وه‌خته‌وه‌ ئه‌وان ده‌ستيان به‌كار‌ی خۆيان كردی ژماره‌يان زياد بوو هه‌روه‌ها  ئينشقاقيشيان تێكه‌وت چه‌ند كه‌نيسه‌‌یتر په‌يدا بوو، وه‌ك كه‌نيسه‌‌ی (ئه‌نگليكان، شهود يهوا، معبدان) له‌وانه‌يه‌ ئێستا سه‌د كه‌نيسه‌ بن له‌نێوان خۆيان. ئه‌و كێشانه‌‌ی نێوان كاسۆليك و پرۆستانت ناوه‌ ناوه‌ سه‌رهه‌ڵده‌دات، وه‌ك له‌به‌ريتانيا جاربه‌جار دروست ده‌بێت. ئه‌مرِۆش كه‌ئه‌و جۆره‌ كه‌نيسانه‌ هاتنه‌ ناو كوردستان ئێمه‌ په‌يوه‌نديمان به‌سه‌ره‌وه‌ نييه‌. دياره‌ ئه‌و جياوازی كێشانه‌ له‌هه‌موو ئاينه‌كاندا هه‌يه‌ ئه‌وه‌ له‌ناو ئاينی ئيسلامدا (شیعه‌و سونه‌) هه‌يه‌). هه‌ر سه‌باره‌ت به‌وه‌‌ی ئايا ئه‌و كه‌نيسه‌يه‌ له‌لايه‌ن هيچ ده‌وڵه‌تێكه‌وه‌ هاوكاريان ناكرێت، مامه‌ قه‌شه‌ دنحا گوتی "له‌وباره‌وه‌  من هيچ  به‌ڵگه‌يه‌كم به‌ده‌سته‌وه‌ نييه‌، به‌لآم ئه‌وه‌‌ی بيزانين ئه‌وان كه‌نيسه‌يه‌کی پرۆستانتينی  هاتوون به‌ناو‌ی مه‌سيحيه‌ته‌وه‌ ته‌بشير بكه‌ن، ره‌نگه‌ زۆر گه‌نج به‌پاره‌و به‌ناردنه‌ده‌ره‌وه‌ ئيستغلال بكه‌ن. به‌راستی ئێمه‌ دوورين له‌وان و زۆر ئاگاداريان نين". 
يه‌كێك له‌سيماكانی كۆمه‌ڵگه‌‌ی كراوه‌و ديموكراسی مومارسه‌‌ی بيرو رِاو ئاينی ئادياكانه‌، ئه‌مه‌ش ده‌ره‌نجامی يه‌كتر قبولكردنه‌، له‌و باره‌وه‌ قه‌شه‌‌ی ناوبراو گوتی " له‌دوا‌ی ساڵی 1991 ئێمه‌ ئازادين له‌كوردستانی هيچ گرفتیكمان نييه‌، به‌لآم له‌ماوه‌‌ی حكومه‌تی به‌عس ئازاد‌ی نه‌بوو. له‌روو‌ی خزمه‌تگوزاريه‌وه‌ گرنگی به‌گوند‌ی هه‌رمۆته‌ دراوه‌و زۆر خزمه‌تگوزاريان بۆ دابين كردوون، هه‌روه‌ها ئێمه‌ خۆمان به‌و هاوكاريه‌‌ی كه‌له‌ده‌ره‌وه‌ بۆ كه‌نيسه‌ دێت، پرۆژه‌‌ی خزمه‌تگوزاريمان كردووه‌، وه‌ك سه‌بكردنی كۆلانه‌كانی هه‌ند‌ی ته‌عميرات، كه‌ئه‌مه‌ش ده‌عمه‌ بۆ حكومه‌ت. 
له‌باره‌‌ی ژماره‌‌ی ئه‌و خیزانه‌ مه‌سيحيانه‌‌ی له‌(هه‌رمۆته) و ناو شار‌ی (كۆيه‌) ده‌ژين مامه‌ قه‌شه‌ گۆتی: (په‌نجاو حه‌وت خیزان له‌ناو شار‌ی كۆيه‌ هه‌يه‌ی سه‌دو شازده‌ خیزانيش له‌ناو هه‌رمۆته‌دا هه‌ن، ئه‌مه‌ش به‌م سالآنه‌‌ی دوايی زياد‌ی كرد، چونكه‌ وه‌ك خۆتان ده‌زانن ئاسايشی به‌غداو موسڵ و خواروو‌ی عيراق نائارامه‌ و كوشتنی برِينی تۆقينێکی زۆر هه‌يه‌ له‌لايه‌ن تيرۆرستانه‌وه‌، بۆيه‌ رۆژ به‌ رۆژ مه‌سيحيه‌كانی ئه‌و ناوچانه‌  كۆچ ده‌كه‌ن و روو له‌ كوردستان ده‌كه‌ن. ئه‌وانه‌‌ی تائێستاش گه‌يشتون رێژه‌يه‌کی زۆر كه‌مه‌ له‌چاو ئه‌و ژماره‌يه‌‌ی له‌سه‌ر هاتنن، چونكه‌ لیره‌ش كێشه‌‌ی شوینی نيشته‌جیبوونيان هه‌يه‌، هه‌روه‌ها بیكاريش. ئومێدمان وايه‌ كێشه‌‌ی نيشته‌جێبوونمان بۆ چاره‌سه‌ر بكه‌ن، به‌رِیز مام جه‌لال برِيار‌ی داوه‌ هه‌ندیك شوقه‌مان بۆ دابين بكات، شوقه‌كان ته‌واو بووه‌ كه‌چی به‌بيانو‌ی دابينكردنی ئاوو كاره‌باوه‌ هه‌ر دوا ده‌كه‌وێت. ئه‌وانه‌‌ی كه‌دێنه‌ كوردستانيش ئه‌گه‌رچی زۆر ریزيان لی ده‌گيرێ و دڵخۆشيشن چونكه‌ ئه‌وان له‌سه‌رده‌می به‌عس واتێگه‌ێنرا بوون كه‌كورد قه‌ومێکی توندرِه‌ون، هه‌روه‌ها كێشه‌‌ی خوێندنيان هه‌يه‌ بۆ منداڵه‌كانيان، چونكه‌ زمانی كورد‌ی نازانن.

سه‌باره‌ت به‌تیكه‌لآو‌ی مه‌سيحيه‌كانی هه‌رمۆته‌و كۆيه‌ له‌گه‌ڵ دانيشتوانی ناو كۆيه‌،كه‌ئايا ژن و ژنخواز‌ی له‌نێوانياندا هه‌يه‌ قه‌شه‌ دنحا گوتی: " ئه‌و جۆره‌ په‌يوه‌نديانه‌ نييه‌، به‌راستی ئێمه‌ له‌ئه‌قليه‌تیك ده‌ژين ریگه‌ به‌وه‌نادات، چونكه‌ ئاينه‌كان ریگه‌ به‌وه‌ ناده‌ن، ئه‌وڕۆ عه‌شايريه‌، ئه‌گه‌ر ئه‌مرِۆ كچێکی مه‌سيحی ببێته‌ ئيسلام به‌دڵنيايه‌وه‌ ريسوا ده‌كرێت و نامينێت. 

+باشه‌ ناكرێت ئه‌و كچ و كورِانه‌‌ی ده‌چنه‌ ژيانی هاوسه‌ريه‌وه‌ هه‌ر دووكيان له‌سه‌ر ئاينی خۆيان بمێنه‌وه‌؟

مامه‌ قه‌شه‌: تائێستا لا‌ی ئێمه‌ له‌كۆيه‌ عه‌شايريه‌و شتی وانييه‌، به‌لآم له‌هه‌ندێ شوێنیتر هه‌يه‌، وه‌ك لوبنان، ياخود له‌ده‌وڵه‌تانی ئه‌وروپا شتێکی زۆر  ئاساييه‌. وه‌ختی هه‌بووه‌ كچی مه‌سيحی حه‌ز‌ی له‌كورِێکی موسڵمان كردووه‌، به‌لآم به‌دز‌ی بووه‌، دواتر كه‌هاتونه‌ته‌ سه‌ر زه‌واج رۆيشتوونه و سه‌ر‌ی خۆيان هه‌ڵگرتووه‌ و بزربن. 
من بۆچوونی خۆم كه‌قه‌شه‌م پێموايه‌ ئه‌وه‌‌ی جودامان ده‌كاته‌وه‌ له‌يه‌كتر‌ی دينه‌. به‌لآم ئه‌گه‌ر بچينه‌وه‌ سه‌ر مرۆڤايه‌تی نابێت جوداببينه‌وه‌، چونكه‌ (خوا) له‌سه‌ره‌تاوه‌ كه‌ئاده‌می حه‌وا‌ی خولقكرد نه‌يگوت ئه‌وه‌ ئيسلامه‌ يان ئه‌وه‌ مه‌سيحيه‌! بۆيه‌ به‌را‌ی من شتێکی ئاساييه‌ ئه‌گه‌ر كورِێکی موسلمان حه‌ز له‌كچێکی مه‌سيحی بكات يان كورِێکی مه‌سيحی حه‌ز له‌كچێکی موسلمان بكات. چونكه‌ ئێمه‌ هه‌موو ئينسانين و خوا خه‌لقی كردين، نابێت دين جودامان بكاته‌وه‌. له‌باره‌‌ی (دين و ئيمان) مامه‌ قه‌شه‌ به‌م جۆره‌ قسه‌‌ی كرد " دين و ئيمان جودانه‌، ئيمان واته‌ متمانه‌، هه‌ر له‌سه‌ره‌تاوه‌ له‌ئاده‌م و حه‌واوه‌، خوا هيچ دينی دانه‌ناوه‌، ئينسانی خه‌لقكرد تا ئيمان (متمانه‌)‌ی پێ بكات، به‌لآم له‌دوا‌ی گه‌شه‌‌ی ئينسان كه‌هه‌ستی كرد دووره‌ له‌خوا، دينی بۆخۆ‌ی دانا،  ده‌چوون مه‌رِيان سه‌ر ده‌برِ‌ی، ده‌چون خوايان بۆ دروست ده‌كرد وه‌ك خوا‌ی رۆژ لا‌ی يۆنانيه‌كان، واته‌ خوا دينی دانه‌نايه‌، دين به‌مانا‌ی قه‌رزار‌ی خوا. دواتر كه‌ئاينه‌ ئاسمانيه‌كان هاتن بۆ ئه‌وه‌‌ی كه‌شفی ئه‌و خوايه‌ حه‌قيقيه‌ بكه‌ن و نزيك بكه‌نه‌وه‌ لێ‌ی. بۆيه‌ دين به‌بێ ئيمان ئينسانی ده‌كوژ‌ی، ئه‌گه‌ر مه‌سيحيه‌ت بێ، يان ئيسلام، يان يه‌هودی بێ. واته‌ ئه‌گه‌ر به‌س دين جێبه‌جی بكه‌‌ی وه‌ك قه‌تلێك وايه‌، ئه‌ورِۆ ئيرِهابێ به‌ناو‌ی ئيسلاميه‌وه‌ وا ئينسانی ده‌كوژ‌ی. ئايا خوا قبول ده‌كات ئه‌و كه‌سانه‌ به‌ناو‌ی ئيسلام بچن خه‌ڵک بكوژن؟! هه‌روه‌ها له‌سه‌ده‌كانی ناوه‌رِاست پاپا به‌ناو‌ی سه‌ليبه‌وه‌ چوو جه‌نگه‌كانی سه‌ليبی كرد، ئه‌وه‌ ئيمان نييه‌، خواش قبول ناكات بچيت به‌ناو‌ی سه‌ليبيه‌وه‌ خه‌ڵک بكوژيت، كه‌ نزيکی سێ سه‌د ساڵ كوشتن و برِينی لێكه‌وته‌وه‌. راستيه‌كه‌‌ی دين به‌ب ئيمان تووشی هه‌ڵه‌ت ده‌كات. چونكه‌ دين ياسا‌ی ئينسانه‌ هی خوا‌ی نييه‌. وه‌ك ئه‌وه‌‌ی من ئه‌مرِۆ قه‌شه‌م ده‌توانم بۆ مه‌سيحيه‌كان ياسا دابنێم، دياره‌ ئه‌وه‌ شتێکی هه‌ڵه‌يه‌. به‌كورتی ئيمان ئينسانييه‌ دين نا. 
+ مه‌سحيه‌كان خۆيان به‌چ نه‌ته‌وه‌يه‌ك ده‌زانن؟

مامه‌ قه‌شه‌: به‌راستی ئێمه‌ وه‌ك مه‌سيحيه‌كانی كۆيه‌و هه‌رمۆته‌ خۆمان به‌كورد ده‌زانين، مێژووش شاهيد‌ی ئه‌وه‌يه‌، هه‌تا ئه‌گه‌ر بچينه‌وه‌ سه‌ر فتوحاتی ئيسلامی بۆ سه‌ر كوردستان كه‌ئه‌و كات هه‌رمۆته‌ شارێکی گه‌وره‌ بووه‌ هه‌ر له‌تۆبزاواوه‌ تا شيلاوه‌ بووه‌، كه‌هه‌موو‌ی ته‌ختكرا، چوار باغی تێدا بووه‌ كه‌تائێستا شوینه‌وار‌ی باغه‌كانی قه‌سره‌كان ماوه‌، هه‌روه‌ها گۆرِ‌ی به‌كۆمه‌ڵ هه‌يه‌ كه‌ئێستا كه‌شف ده‌كرێ. هه‌ر ناو‌ی هه‌رمۆته‌ش واته‌ (ارچ الموت) ده‌گه‌يه‌نێ، مێژوو پێمان ده‌ڵی (نصار‌ی الاكراد). له‌وانه‌ سه‌رچاوه‌‌ی وا هه‌بووبێت كه‌ئێمه‌ وه‌ختی خۆ‌ی هه‌موو كوردبووين و ببوين به‌مه‌سيحی. وه‌ك كتیبێ مێژوو‌ی كۆيه‌ باس ده‌كات. بۆيه‌ ئێمه‌ خۆمان له‌كورد جوداناكه‌ينه‌وه‌و خۆمان به‌كورد داده‌نیين.
قه‌شه‌ دنحا يوسف:
- هه‌موو ئينسانين و خوا خه‌لقی كردين، نابێت دين جودامان بكاته‌وه‌. 

- ئيمان ئينسانييه‌ دين نا، دين به‌بێ ئيمان ئينسان ده‌كوژ‌ی.

-من كۆلكه‌ قه‌شه‌ نيم.

-(خوا) كه‌ئاده‌م و حه‌وا‌ی خولقكرد نه‌يگوت ئه‌وه‌ ئيسلامه‌ يان ئه‌وه‌ مه‌سيحيه‌!
